
Ribhuproktam Sarvabrahmatvanirupanam

ఋభుప్రోక్తం   సర్వబ్రహ్మత్వనిరూపణమ్

(సర్వం బ్రహ్మేతి  నిశ్చిను)

ఇదం ప్రపఞ్చం  నాస్త్యేవ సర్వం బ్రహ్మేతి  నిశ్చిను ।
సర్వం మిథ్యా సదా మిథ్యా సర్వం బ్రహ్మేతి  నిశ్చిను ॥ ౪౦.౭॥
సదా బ్రహ్మవిచారం  చ సర్వం బ్రహ్మేతి  నిశ్చిను ।
తథా ద్వైతప్రతీతిశ్చ   సర్వం బ్రహ్మేతి  నిశ్చిను ॥ ౪౦.౮॥
సదాహం భావరూపం చ సర్వం బ్రహ్మేతి  నిశ్చిను ।
నిత్యానిత్యవివేకం చ సర్వం బ్రహ్మేతి  నిశ్చిను ॥ ౪౦.౯॥
భావాభావప్రతీతిం  చ సర్వం బ్రహ్మేతి  నిశ్చిను ।
గుణదోషవిభాగం చ సర్వం బ్రహ్మేతి  నిశ్చిను ॥ ౪౦.౧౦॥
కాలాకాలవిభాగం చ సర్వం బ్రహ్మేతి  నిశ్చిను ।
అహం జీవేత్యనుభవం సర్వం బ్రహ్మేతి  నిశ్చిను ॥ ౪౦.౧౧॥
అహం ముక్తోఽస్మ్యనుభవం సర్వం బ్రహ్మేతి  నిశ్చిను ।
సర్వం బ్రహ్మేతి  కలనం సర్వం బ్రహ్మేతి  నిశ్చిను ॥ ౪౦.౧౨॥
సర్వం నాస్తీతి వార్తా చ సర్వం బ్రహ్మేతి  నిశ్చిను ।
దేవతాన్తరసత్తాకం సర్వం బ్రహ్మేతి  నిశ్చిను ॥ ౪౦.౧౩॥
దేవతాన్తరపూజా చ సర్వం బ్రహ్మేతి  నిశ్చిను ।
దేహోఽహమితి సఙ్కల్పం సర్వం బ్రహ్మేతి  నిశ్చిను ॥ ౪౦.౧౪॥
బ్రహ్మాహమితి  సఙ్కల్పం సర్వం బ్రహ్మేతి  నిశ్చిను ।
గురుశిష్యాది సఙ్కల్పం సర్వం బ్రహ్మేతి  నిశ్చిను ॥ ౪౦.౧౫॥
తుల్యాతుల్యాది సఙ్కల్పం సర్వం బ్రహ్మేతి  నిశ్చిను ।
వేదశాస్త్రాది  సఙ్కల్పం సర్వం బ్రహ్మేతి  నిశ్చిను ॥ ౪౦.౧౬॥
చిత్తసత్తాది సఙ్కల్పం సర్వం బ్రహ్మేతి  నిశ్చిను ।
బుద్ధినిశ్చయసఙ్కల్పం  సర్వం బ్రహ్మేతి  నిశ్చిను ॥ ౪౦.౧౭॥

మనోవికల్పసఙ్కల్పం సర్వం బ్రహ్మేతి  నిశ్చిను ।
అహఙ్కారాది సఙ్కల్పం సర్వం బ్రహ్మేతి  నిశ్చిను ॥ ౪౦.౧౮॥
పఞ్చభూతాదిసఙ్కల్పం సర్వం బ్రహ్మేతి  నిశ్చిను ।
శబ్దాదిసత్తాసఙ్కల్పం  సర్వం బ్రహ్మేతి  నిశ్చిను ॥ ౪౦.౧౯॥
దృగ్వార్తాదికసఙ్కల్పం సర్వం బ్రహ్మేతి  నిశ్చిను ।
కర్మేన్ద్రియాదిసఙ్కల్పం  సర్వం బ్రహ్మేతి  నిశ్చిను ॥ ౪౦.౨౦॥
వచనాదానసఙ్కల్పం సర్వం బ్రహ్మేతి  నిశ్చిను ।
మునీన్ద్రోపేన్ద్రసఙ్కల్పం   సర్వం బ్రహ్మేతి  నిశ్చిను ॥ ౪౦.౨౧॥
మనోబుద్ధ్యాదిసఙ్కల్పం  సర్వం బ్రహ్మేతి  నిశ్చిను ।
సఙ్కల్పాధ్యాస ఇత్యాది సర్వం బ్రహ్మేతి  నిశ్చిను ॥ ౪౦.౨౨॥
రుద్రక్షేత్రాది   సఙ్కల్పం సర్వం బ్రహ్మేతి  నిశ్చిను ।
ప్రాణాదిదశసఙ్కల్పం  సర్వం బ్రహ్మేతి  నిశ్చిను ॥ ౪౦.౨౩॥
మాయా విద్యా దేహజీవాః సర్వం బ్రహ్మేతి  నిశ్చిను ।
స్థూలవ్యష్టాదిసఙ్కల్పం   సర్వం బ్రహ్మేతి  నిశ్చిను ॥ ౪౦.౨౪॥
సూక్ష్మవ్యష్టిసమష్ట్యాది   సర్వం బ్రహ్మేతి  నిశ్చిను ।
వ్యష్ట్యజ్ఞానాది   సఙ్కల్పం సర్వం బ్రహ్మేతి  నిశ్చిను ॥ ౪౦.౨౫॥
విశ్వవైశ్వానరత్వం  చ సర్వం బ్రహ్మేతి  నిశ్చిను ।
తైజసప్రాజ్ఞభేదం    చ సర్వం బ్రహ్మేతి  నిశ్చిను ॥ ౪౦.౨౬॥
వాచ్యార్థం  చాపి లక్ష్యార్థం  సర్వం బ్రహ్మేతి  నిశ్చిను । ౪౦।౨౭(౧)

॥ ఇతి శివరహస్యాన్తర్గతే  ఋభుప్రోక్తం   సర్వబ్రహ్మత్వనిరూపణం  సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౪౦। ౭-౨౭॥
- .. shrIshivarahasyam . shankarAkhyaH ShaShThAMshaH . adhyAyaH 40. 7-27..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

